
i. diarför tu surgin, det a gerichten üüb uundrach faan ian faan

dön parteien det ferfaaren uun dön regjunool- 

of manerhaidspriakerı trochfeer, an/of 

ii. seekertustelen, det de uunklaaget det rocht hee, sin regjunool- 

of manerhaidspriak tu brüken, an/of 

iii. diarför tu surgin, det uundracher an bewismedeln, ianerlei of 

müntelk of skraftelk, ei bluat diaram ei tuleet wurd, auer jo 

uun en regjunool- of manerhaidspriak skrewen san, an/of 

iv. wan at ferlangt wurt, papiaren, wat mä't gerichtsferfaaren 

tuphinge, uun detdiar regjunool- of manerhaidspriak tu 

skriiwen, wan't nuadig as, mä halep faan auersaatern an 

auersaatingen, saner det det för de, wat det bedraapt, wat tu 

koostin komt; 

b. bi zivil-ferfaaren: 

i. diarför tu surgin, det a gerichten üüb uundrach faan ian faan 

dön parteien det ferfaaren uun dön regjunool- of 

manerhaidspriaken trochfeer, an/of 

ii. tutuleeten, det en prusespartei, wan't persöönelk för gericht 

apdaage skal, sin regjunool- of manerhaidspriak brük kön, 

saner det at ham wat tu koostin komt, an/of 

iii. tutuleeten, det uurkunen an bewismedeln uun dön regjunool- 

of manerhaidspriaken föörlaanjen wurd, 



wan't nuadig as, mä halep faan auersaatern an auersaatingen; 



c. bi ferfaaren för gerichten för ferwaltingssaagen: 

i. diarför tu surgin, det a gerichten üüb uundrach faan ian faan 

dön parteien det ferfaaren uun dön regjunool- of 

manerhaidspriaken trochfeer, an/of 

ii. tutuleeten, det en prusespartei, wan't persöönelk för gericht 

apdaage skal, sin regjunool- of manerhaidspriak brük körı, 

saner det at ham wat tu koostin komt, an/of 

iii. tutuleeten, det uurkunen an bewismedeln uun dön regjunool- 

of manerhaidspriaken föörlaanjen wurd, 



wan't nuadig as, mä halep faan auersaatern an auersaatingen; 



diarför tu surgin, det det dönen ei wat tu koostin komt, wat faan't 

auernemen faan dön onerparagraafen i an m faan dön paragraafen b 

an c an faan det halep faan auersaatern an auersaatingen bedraapt san

